
Экологиялык тарбия – бул экологиялык маданияттын 

бөлүмү, адамдардын сезимине, аң-сезимине, көз карашына 

жана түшүнүктөрүнө таасир этүү аркылуу айлана-чөйрөгө 

карата аң-сезимдүү жана адептик мамиле деңгээлин үзгүл-

түксүз, системалуу жана максаттуу багытта жогорулатуу 

процесси. Экологиялык маданияттын калыптануу процесси-

нин жалпы мазмунун аныктоо «маданият» түшүнүгүнүн 

өзүн кароону талап кылат. Oкуу процессин учурдун 

талабына, студенттердин муктаждыгына, кызыгуусуна, 

жөндөмүнө карата уюштуруу талапка ылайык. Анткени, 

азыркы учурда окуу жайларда дагы деле болсо окуу процесси 

натыйжасыз болуп, студенттердин билимдери, 

билгичтиктери, көндүмдөрү жакшы көрсөткүчтөрдү бербей 

келүүдө. Жогорку окуу жайдагы билим берүү студенттердин 

адеп-ахлактык потенциалын өнүктүрүшү керек. Экологиялык 

маданиятка тарбиялоо боюнча иштер студенттердин 

жаратылышты сүйүүгө жана аны коргоого болгон 

кызыгууну пайда кылып, жаратышты коргоо иш 

аракеттерин өнүктүрүүгө багыттайт. Илимий-педагоги-

калык адабияттарды талдоонун негизинде биз экологиялык 

маданият бул адам жана жаратылыш мамилелерин мүнөздө-

гөн улуттук, жалпы адамзаттык баалуулуктар системасы 

жана жаратылыш ресурстарын иштетүүдө коомдун адам 

алдында, адамдын коом алдында жоопкерчилигинин деңгээлин 

түшүнүүгө болот деген жыйынтыкка келдик.  

Негизги сөздөр: маданият, коом, жаратылыш, процесс, 

этика, экосистема, биосфера. 

Экологическое образование – это отрасль 

экологической культуры, процесс непрерывного, 

систематического и целенаправленного повышения уровня 

сознательного и нравственного отношения к окружающей 

среде путем воздействия на чувства, сознание, взгляды и 

представления людей. Для определения общего содержания 

процесса формирования экологической культуры необходимо 

рассмотрение понятия «культура». Организация учебного 

процесса в соответствии с требованиями времени, 

потребностями, интересами и способностями студентов. 

Потому что в настоящее время образовательный процесс в 

школах по-прежнему неэффективен, а знания, навыки и 

умения учащихся не показывают хороших результатов. 

Высшее образование должно развивать моральный потенциал 

студентов. Работа по экологическому просвещению стимули-

рует интерес студентов к природе и ее охране и делает упор 

на развитие экологической деятельности. На основе анализа 

научно-педагогической литературы мы пришли к выводу, что 

экологическая культура – это система национальных и обще-

человеческих ценностей, характеризующая взаимоотношения 

человека и природы, а также уровень социальной 

ответственности при освоении природных ресурсов. 

Ключевые слова: культура, общество, природа, 

процесс, этика, экосистема, биосфера.  

Environmental education is a branch of environmental cul-

ture, a process of continuous, systematic and purposeful increase 

in the level of conscious and moral attitude towards the 

environment by influencing the feelings, consciousness, views and 

ideas of people. To determine the general content of the process of 

formation of ecological culture, it is necessary to consider the 

concept of «culture». Organization of the educational process in 

accordance with the requirements of the time, needs, interests and 

abilities of students. Organization of the educational process in 

accordance with the requirements of the time, needs, interests and 

abilities of students. Because at present, the educational process in 

schools is still ineffective, and the knowledge, skills and abilities of 

students do not show good results. Higher education should 

develop the moral potential of students. Environmental education 

work stimulates students' interest in nature and its conservation 

and focuses on the development of environmental activities. Based 

on the analysis of scientific and pedagogical literature, we came to 

the conclusion that ecological culture is a system of national and 

universal values that characterizes the relationship between man 

and nature, as well as the level of social responsibility in the 

development of natural resources. 

 Key words: culture, society, nature, process, ethics, ecosys-

tem, biosphere. 

Адам – өзүнүн өнүгүү процессинде жер бетин-

деги экологиянын мыйзамдарын бузган жападан 

жалгыз экологиялык түр. Адамзат, прогресстин 

зымырап өнүккөн кылымында, адамдардын акыл-эси 

илимде, техникада, медицинада, космосто эң бийик 

технологияларга жетип турган чакта экологиялык 

билим берүүдө орду толгус боштукту чогултуп 

жатат. Өзү жашаган чөйрөнү талкалап бүлүндүрүү 

менен тамак- аш, кийим кече, жылуулук, жөнүндөгү 

жөнөкөй суроолордун үстүнөн, ошону менен бирге 

табиятты кантип сактоо керек деген татаал 

суроолордун үстүнөн адам баласы ой жүгүртүүгө 

өзүн мажбурлап турган чагы. Бул суроого жооп 

берүү үчүн бүтүндөй калкты экологиялык билим 

менен камсыз кылуу керек. Окумуштуу-экологдор 

жана экология проблемалары менен алектенген 

адамдардын анча чон эмес группасы менен бүтүндөй 

коомдун глобалдуу экологиялык проблемасын чече 

албайт. Себеби жаратылыш менен, табигый жашаган 

жерлер менен жер бетинде жашаган бардык адамдар 

дайыма контакта болушат жана айлана чөйрөнү 

бүлүндүрүүчү контактан жер жүзүн сактоо мүмкүн 

эмес. Калктын маданиятындагы кылымдар бою 

топтолгон экологиялык билимдүүлүктү жоготууну, 

боштукту билим жана тарбиялоо менен толуктоо 

болот [7]. 

Экологиялык билим берүү дегенде илимий жана 

практикалык билимдер, баалуулук багыттарынын, 

курчап турган айлана-чөйрөгө жоопкерчилик менен 

мамиле кылууну камсыз кылган жүрүм-турум жана 

ишмердүүлүк системасын калыптандырууга багыт-

талган личносту окутуунун, тарбиялоонун жана 

өнүктүрүүнүн үзгүлтүксүз процессин түшүнүшөт. 

Өзөгүндө айлана-чөйрөгө жоопкерчилик менен 

мамле жасоо жаткан экологиялык маданиятты 

калыптандыруу экологиялык билим берүүнүн 

максаты болуп эсептелинет. 

Бүгүн экологиялык билимдин аныкталган кө-

лөмгө ээ болуусу жетиштүү эмес, этико-экологиялык 

позиция жана ага ылайык адамдын иш-аракети 

керек.  

Экологиялык этика – бул ички талашсыз 

адептик принциптерге негизделген адамга, анын 

чарбачылык иш-аракеттерине жана жаратылышка 

карата тийиштүү окуу. Ф.Т. Михайлов: «билим берүү 

мейкиндиги – бул чыныгы идеалдуу маданият 

мейкиндиги жана максаты: мейкиндиктеги жана 

мезгилдеги коргоо, трансляция жана маданиятты 

жакшыртууну» – деп белгилейт [2]. Анын ою боюнча 

билим берүү процессинин бардык субъекттеринин 

аракетинин предмети болуп: «билим, ык жана 

көндүм – триадасы эмес, мугалимдердин, 

студенттердин, ата-энелердин, башкаруучулардын 

жана билим берүү мейкиндигине кандай болсо да 

тиешеси барлардын чыгармачылык шыктары жана 

маданий муктаждыктары» кызмат кылат. Билим 

берүү индивидди агартууга эмес, маданиятты 

өнүктүрүү, анда адам жана дүйнө образын калыптан-

дыруу механизмин ишке ашырууга тийиш. 

Экологиялык маданияттын калыптануу процессинин 

жалпы мазмунун аныктоо «маданият» түшүнүгүнүн 

өзүн кароону талап кылат. Адегенде «маданият» 

термини адамдын жерди иштетүүсүн түшүндүргөн. 

Ал эми жалпы маанисинде байыркы Рим оратору 

жана философ Цицерон тарабынан колдонулган. Ал 

окутуу жана тарбия берүү процессинде адамзат 

акылын өнүктүрүүнү түшүнгөн. Негизинен түпкү 

мааниси латын тилинен келген «cult» - «культура» 

түшүнүгү коомдук эрежелерди, адептик нормаларды 

өзүнө кабыл алган, сактаган, тарбиялуу, билими 

терең адамды билдирет деп кабыл алсак болот [1]. 

Коомдук аң-сезимде мындай парадигманы ка-

лыптандырууда адабияттын ролу чоң. Дал ошол көр-

көм адабият инсандын эмоционалдык чөйрөсүнө таа-

сир кылуу менен анын жаратылышка болгон мамиле-

син адеп-ахлактык баалуулук катары түзүүгө 

мүмкүндүк берээри, инсандын экологиялык 

маданиятынын негизи болоорун божомол кылсак 

болот. Жогорку окуу жайдын окуу программасында 

1-курста «адам жана экология», «Жаныбарлардын 

экологиясы», «Биосфера», «Экосистема», 

«Синэкология», «Адам жана жаратылыш» деген 

темаларда экологиялык маселелерди камтыйт. 

«Адамдын экологиясы». Экологиялык тарбия 

берүүнү ишке ашырууда төмөнкү жоболор 

негизинен маанилүү: жаратылышка карата жооп-

керчиликтүү мамилени калыптандыруу процессинде 

глобалдык, улуттук жана жергиликтүү ыкмалардын 

өз ара байланышын; чөйрөнү интеллектуалдык жана 

эмоционалдык жактан кабыл алуу жана аны 

жакшыртуу боюнча практикалык иш аракеттин бү-

түндүгүн эске алуу. Негизгилерден болуп, таанып-

билүү, сезүү аракеттеринин бүтүндүгү, прогностика-

лык принцип, предмет аралык ыкма, гумандаштыруу 

принциби, субъективдик принциби эсептелинет[3].  

Oкуу процессин учурдун талабына, студенттер-

дин муктаждыгына, кызыгуусуна, жөндөмүнө карата 

уюштуруу талапка ылайык. Анткени, азыркы учурда 

окуу жайларда дагы деле болсо окуу процесси 

натыйжасыз болуп, студенттердин билимдери, 

билгичтиктери, көндүмдөрү жакшы көрсөткүчтөрдү 

бербей келүүдө. Студенттердин жаратылышка 

болгон мамилеси, көз карашы башкача айтканда 

экологиялык маданияттын деңгээли төмөн. Анын 

себебинин бири болуп, окуу процессинде 

шарттардын талапка жооп бербегендиги, 

экологиялык маданият менен окуу процессинин 

байланышынын төмөндүгү, студенттердин сабактан 

тышкаркы убактарында экология менен байла-

нышынын жоктугу, иштелип чыккан илимий эколо-

гиялык маданиятты калыптандырууга багытталган 

методикалык иштелмелердин жетишсиздиги саналат. 

Экологиялык маданият адамзат маданияттарынын 

көп кырдуу өңүттөрүнүн бири. Ошондуктан алгач 

«маданият» түшүнүгүнүн башын ачып, маани-маңы-

зын тактап ачуу зарылдыгы бар [5]. Коомдук мада-

ният деп анын өкүлдөрү тарабынан жыйналган жана 

сакталган, пайдаланылган тажрыйбалардын тутумун 

айтабыз. Топтун маданияты – жыйналган тажрыйба-

лар менен эрежелерди колдонуу, жеке инсандын 

маданияты – коомдук тажрыйбаны өздөштүрүү 

менен өзүнүн өнүккөн жеке тажрыйбасы колдонуу 

керек.  

Экологиялык маданият – бул маданият таануу-

нун жаңы тармагы. Болжол менен 20-кылымдын 60-

жылдарында түзүлгөн экологиялык курч абалдардан 

улам пайда болгон экология илими белгилүү оку-

муштуу В.И. Вернадскийге таандык. И.Д. Зверевдин 

пикиринче «Экологиялык маданият – адамда 

белгилүү бир билим менен билгичтиктин болуусу, 

жашоо тиричиликке даярдыгы жана табиятка таттуу 

мамиле кыла турган иш-аракети», - деп белгилейт 

[4]. Экологиялык билимдин эң алдыңкы 

перспективалык багыты, социалдык-экологиялык 

проблеманы эске алган географиялык экологиянын 

алкагында жүзөгө ашуучу келечектүү милдет болуп 

саналат. Адам менен коомдун өз ара таасиринин көп 

кылымдар бою тажрыйбасын жалпылап, 

географиялык маданият өзүнө зор руханий 

мүмкүнчүлүктөрдү камтып, биздин коомубуздун 

илимий-техникалык өнүгүүсүнүн кыймылдаткыч 

күчтөрүнүн бири катары кызмат кылат. Студенттер-

дин экологиялык маданиятынын калыптануусу:  

 экологиялык айлана-чөйрөгө болгон мамиле, 

коомдун жашоосунун негизи катары аны 

жакшыртууга болгон аракет;  

 дүйнөнүн экологиялык картинасынын өзгө-

чөлүктөрүнүн өзгөрүүсүн жана калыптануусун үйрө-

нүү; 

 курчап турган чөйрөнүн экологиялык пара-

метрлерин бөлө билүү жөндөмдүүлүктөрү, картогра-

фиялык билгичтикти чыгармачыл колдонуу; 

 стандарттуу эмес экологиялык проблемалар-

ды чечүү жөндөмдүүлүгү; 

 Жогорку окуу жайдагы билим берүү 

студенттердин адеп-ахлактык потенциалын 

өнүктүрүшү керек. Экология окуу предмети катары 

дүйнөлүк көз карашты өзүнө камтыган жалгыз 

предмети. Ал башка табигый илимдер менен бирге 

студенттердин «жашоонун манызы», «жашоо 

чөйрөсү», «биосфера», «ноосфера» түшүнүктөрүн 

калыптандырат. Андан сырткары студенттердин 

аймактык (регионалдык) негизде (подход) 

социалдык-экономикалык процесстерге регионалдык 

политиканын жардамы менен таасир берген негизги 

инструмент катары илимий таанып билүү ыкмасы 

менен тааныштыра турган жалгыз предмет [8]. 

Студенттердин жалгыз гана гуманисттик дүйнөгө 

болгон көз карашын калыптандырып, мекенин 

сүйүүгө жана патриоттуулукка тарбиялабастан, айла-

на-чөйрөгө болгон социалдык жоопкерчиликтүү жү-

рүш-турушун калыптандыруучу предмет катары да 

негизги милдет жүктөлгөн. Экологиялык маданиятты 

калыптандыруу студент жаратылышты коргоодогу 

негизги эрежелер жана экологиялык коркунуч 

жөнүндө так түшүнүктөргө ээ болгон шартта гана 

ийгиликтүү ишке ашат. Азыркы учурда илимий 

техникалык өнүгүүнүн натыйжасында маалымат 

булактары жетиштуу болуп, Амазонка токойлорунда, 

Тынч океандын түбүндө эмнелер болуп 

жаткандыгынан студент кабардар. Ошондуктан 

экологиялык билим берүүдө актуалдуу 

проблемалардын бири − студенттердин өз жеринин 

жаратылышын окуп үйрөнүүгө кызыктыруу болуп 

саналат. Кызыктыруунун да бирден-бир ыкмасы 

экологияны окутууда экологиялык багыттуулугун 

күчтөндүрүү.  

География менен экология бири-бирине универ-

салдуулугу менен окшош предметтер, алар матема-

тика, физика, биология, химия илимдери менен 

тыгыз байланышта. Экологиялык проблемалар 

коомдон жаралат. Ал эми коом менен адамдын өз ара 

байланышын география предмети окутат [6]. 

Көптөгөн экологиялык багыттагы тажрыйбаларга 

таянып, экологиялык маданиятты 

калыптандыруунун төмөнкүдөй формасын колдонуу 

натыйжалуу болот:  

 предметтик – экология сабагындагы иш-ара-

кеттер (теориялык материалдарды өздөштүрүү, эко-

логиялык маселелерди чечүү, кроссворд түзүү жана 

башка чыгармачылык иштерди аткаруу);  

 предмет аралык – биология, химия, геогра-

фия, сабактарынын экологиялык мазмунун колдонуу, 

экологиялык темадагы презентация жана 

фильмдерди көрүү;  

 сабактан сырткары – сабактан сырткары 

жана класстан сырткары иштердин түрдүү 

формалары: экологиялык мероприятияларды 

өткөрүү, экологиялык акцияларга катышуу, 

экологиялык көргөзмөлөрдү уюштуруу, класстык 

сааттарды иштеп чыгуу жана өткөрүү.  

 студенттердин изилдөө иш аракеттери – сту-

денттердин арасында жыл сайын өткөрүлүүчү эколо-

гиялык конференцияларды уюштуруу, экологиялык 

конференциялардын жеңүүчүлөрү үчүн илимий 

практикаларга катышуу. Студенттердин экологиялык 

маданиятын илимий изилдөөгө алуу төмөнкүдөй ба-

гыттарда жүргүзүлүшү максатка ылайыктуу болор 

эле . 

1. Студенттерди тарбиялоодо экологиялык ма-

данияттын орду, милдеттери, түзүмү, кызматтары 

ж.б. 

2. Азыркы күндөгү экологиялык тарбиянын 

маани-мазмуну (экологиялык тарбия кандай болуш 

керек, кандай кызматтарды аткарат, азыркы кездеги 

окутуунун технологиялык каражаттары жана окутуу-

нун жаңы технологияларын жалпы жана атайын эко-

логиялык билим берүүдө пайдалануу маселелери 

ж.б. 

3. Студенттердин экологиялык маданияты таа-

нып-билүүчүлүк, таалим берүүчүлүк, эстетикалык, 

жан дүйнөнү өзгөртүү, экологиялык табит жана аны 

калыптандыруу, чыгармачылык изденүү ж.б. кызмат-

тарды аткарат. Экология маданиятынын ар бир кыз-

матын өзүнчө изилдөөгө алуу жана аны жаш муун-

дарга тарбиялоодо натыйжалуулугун арттыруунун 

жолдорун табуу эң актуалдуу маселелер. 

4. Экологиянын тарбиялык кызматтарынын ар 

бири өзүнчө майда темаларды изилденүүсү зарыл. 

Себеби тарбиянын бардык түрлөрү (адептик, атуул-

дук, патриоттук, эстетикалык, этикалык ж.б.) эколо-

гия аркылуу да ишке ашат, бирок ушул күнгө чейин 

кыргыз эклогия изилдөөчүлөрү жана педагогдору 

тарабынан ага анча көнүл бурулбай келүүдө. 

5. Экологиянын тарыхы. Элдин тарыхы менен 

анын экологиялык маданияты ажырагыс биримдикте 

болгондуктан, ар бир элдин жаратылышы да өз өзгө-

чөлуктөрүнө да ээ болот. Кыргыз эли жашаган жер-

дин географиялык шарты, климаты, элдин башынан 

өткөн тарыхый окуялары, коңшу жашаган башка эл-

дер менен болгон карым- катнашы жана элдин 

жашоо образын өзгөчөлүктөрү студенттердин 

маданиятынын өзгөчөлүгүнө өз таасирин тийгизет. 

Жаратылыштын музыкалык аспаптарда ойнолуп 

келе жаткан күүлөрү, алардын коштоосунда 

аткарылып жүргон ырлары, алардын маанисин, 

элибиздин маданий турмушундагы экологиялык 

тарбиянын ролун жаштарга жеткирүүнүн өзү өсүп 

келе жаткан жаш мундарыбызга жаратылыштын 

кооздугу жөнүндөгү сезимдерди, түшүнүктөрдү 

улуттук аң-сезимди жана өзүн-өзү аңдап билүүнү 

калыптандырууга өз таасирин тийгизет. 

Экологиялык маданиятка тарбиялоо боюнча 

иштер студенттердин жаратылышты сүйүүгө жана 

аны коргоого болгон кызыгууну пайда кылып, 

жаратышты коргоо иш аракеттерин өнүктүрүүгө 

багыттайт. Деги эле Кыргызстандын туруктуу 

өнүгүшү үчүн экологиялык билим берүүгө 

мамлекеттик маани берилип, Билим берүү жана илим 

министрлигинин алдында «Экологиялык билим 

борборун» уюштуруу зарыл. Бул борбор 

Кыргызстандын жаратылышын коргоо жаатында иш 

алып барып, окуу программаларына экологиялык 

сааттарды киргизүү менен студенттердин 

экологиялык маданиятын калыптандырууга көмөкчү 

болоор эле. 

